
	       涼州詞      王之渙

黃河遠上白雲間，一片孤城萬仞山。

羌笛何須怨揚柳，春風不度玉門關。


	       贈花卿    杜甫

錦城絲管日紛紛，半入江風半入雲。

此曲只應天上有，人間能得幾回聞。
	       山行      杜牧

遠上寒山石徑斜，白雲生處有人家。

停車坐愛楓林晚，霜葉紅於二月花。
	       尋隱者不遇   賈島

松下問童子，言師採藥去。          

只在此山中，雲深不知處。
	       題林西壁     蘇軾

橫看成嶺側成峰，遠近高低各不同。

不識廬山真面目，只緣身在此山中。
	       早發白帝城   李白

朝辭白帝彩雲間，千里江陵一日還。

兩岸猿聲啼不住，輕舟已過萬重山。


	       秋夕      杜牧

銀燭秋光冷畫屏，輕羅小扇撲流螢。

天階夜色涼如水，臥看牽牛織女星。
	       江雪      柳宗元

千山鳥飛絕，萬徑人蹤滅。

孤舟簑笠翁，獨釣寒江雪。
	       雜詩      王維

君自故鄉來，應知故鄉事。

來日綺窗前，寒梅著花未？
	

	得分說明
	宋詞
	詠物詩
	情誼詩
	寓意詩
	

	背詩為五分，

背詞為十五分
	     蘇幕遮     范仲淹

碧雲天，黃葉地，秋色連波，波上寒煙翠。山映斜陽天接水。芳草無情更在斜陽外。黯鄉魂，追旅思。夜夜除非，好夢留人睡，明月樓高休獨倚。酒入愁腸，化做相思淚。
	     定風波     蘇軾

莫聽穿林打葉聲，何妨吟嘯且徐行。

竹杖芒鞋輕勝馬，誰怕？一簑煙雨任平生。料峭春風吹酒醒，微冷，山頭斜照卻相迎，回首向來蕭瑟處，歸去，也無風雨也無晴。
	       梅花   王安石

牆角數枝梅，凌寒獨自開。

遙知不是雪，為有暗香來。
	      送別    王維

山中相送罷，日暮掩柴扉。

春草明年綠，王孫歸不歸？
	    金縷衣    杜秋娘

勸君莫惜金縷衣，勸君惜取少年時。

花開堪折直須折，莫待無花空折枝。
	     憫農      李紳

鋤禾日當午，汗滴禾下土。

誰知盤中飧，粒粒皆辛苦。


	回鄉偶書    賀知章

少小離家老大回，鄉音無改鬢毛衰。

兒童相見不相識，笑問客從何處來

